
ANNOTATSIYA

Mazkur maqolada Farg‘ona viloyati suv havzalarida uchraydigan makro zoobentos organizmlarining turlar tarkibi, ularning
ekologik xususiyatlari hamda bioindikatorlik ahamiyati o‘rganildi. Tadqiqotlar 2024–2026-yillar davomida olib borilib, natijada 24
turga mansub makro zoobentos aniqlangan. Ularning ekologik tahlili suv havzalarining holatini baholashda muhim ahamiyatga ega
ekanligini ko’rsatadi.

KIRISH
Hozirgi kunda tabiiy suv havzalarining ekologik holatini baholash dolzarbmasalalardan biri hisoblanadi.

Antropogen omillarning kuchayib borishi natijasida suv ekotizimlarida sezilarli o‘zgarishlar yuz bermoqda. Shu
sababli suv sifatini aniqlash va monitoring qilishda biologik usullar, xususan, makro zoobentos organizmlari-
dan foydalanish samarali hisoblanadi. Makro zoobentos — suv tubida yashovchi umurtqasiz organizmlar ma-
jmuasi bo‘lib, ular suv muhitining ekologik holatini aks ettiruvchi muhim bioindikator hisoblanadi. Ularning
tur tarkibi va soni suvning ifloslanish darajasi, kislorod miqdori va boshqa ekologik omillarga bevosita bog’liq.
Farg‘ona viloyati hududida joylashgan suv havzalari (soylar, kanallar va kollektorlar) turli antropogen ta’sirlarga
uchramoqda. Shu sababli mazkur hududda makro zoobentos organizmlarini o‘rganish muhim ilmiy va amaliy
ahamiyatga ega.

Tadqiqot ishlari 2024–2026-yillar davomida Farg‘ona viloyatining Naymansoy, Qaynarbuloq, Katta
Farg‘ona kanali hamda turli kollektor hududlarida olib borildi.

Namuna olish jarayonida Ekman cho‘michli qurilmasi, PVC trubkalar va 0,5 mm li elaklardan foy-
dalanildi. Har bir nuqtadan bir necha marotaba namunalar olinib, ularning ishonchliligi ta’minlandi. Olingan
materiallar 4–5% formalin va 70% etanol eritmalarida fiksatsiya qilindi. Laboratoriya sharoitida namunalar
mikroskop yordamida tahlil qilinib, makro zoobentos organizmlarining tur tarkibi aniqlandi.

Turlarni aniqlashda zamonaviy ilmiy adabiyotlar va aniqlagichlardan foydalanildi. Tadqiqot natijalar-
iga ko‘ra, o‘rganilgan hududlarda jami 24 turga mansub makro zoobentos organizmlar aniqlangan. Ular turli
sistematik guruhlarga mansub bo‘lib, quyidagi guruhlar ustunlik qildi: Diptera lichinkalari 7 tur , Odonata
lichinkalari 4 tur, Coleoptera lichinkalari 3 tur. Bundan tashqari, ayrim suv havzalarida Gammarus avlodiga
mansub organizmlar ham uchradi. Ushbu organizmlar suv sifatining o‘rtacha darajada ekanligini ko‘rsatuvchi
bioindikator hisoblanadi. Tadqiqot natijalari shuni ko‘rsatdiki, makro zoobentos organizmlarining tarqalishi
suv havzalarining ekologik holatiga bog‘liq. Toza suv havzalarida tur xilma-xilligi yuqori bo‘lsa, ifloslangan

hududlarda esa turlar soni kamayib, faqat chidamli organizmlar saqlanib qolgan. Ayrim hududlarda organik
ifloslanish belgilari kuzatilib, bu yerda Diptera lichinkalari ustunlik qilgani aniqlandi. Bu esa suv havzalarida
antropogen bosim mavjudligini ko‘rsatadi. Olingan natijalar boshqa tadqiqotchilar ma’lumotlari bilan solishtir-
ilganda, Farg‘ona viloyatidagi suv havzalarining ekologik holati o‘rtacha darajada ekanligi aniqlandi. Makro
zoobentos organizmlarining bioindikator sifatidagi ahamiyati yana bir bor tasdiqlandi. Mazkur tadqiqot nati-
jalari suv resurslarini muhofaza qilish, ekologik monitoring olib borish va suv sifatini yaxshilash bo‘yicha
chora-tadbirlar ishlab chiqishda muhim ahamiyatga ega.

XULOSA
Farg‘ona viloyati suv havzalarida olib borilgan tadqiqotlar natijasida 24 tur makro zoobentos organizm-

lar aniqlanib, ularning ekologik ahamiyati asoslab berildi. Ushbu organizmlar suv sifatini baholashda muhim
bioindikator sifatida xizmat qiladi. Kelgusida mazkur yo‘nalishda olib boriladigan tadqiqotlar suv ekotizimlar-
ini yanada chuqur o‘rganish imkonini beradi.

